
ᐱᔾᔪᑖ: ᐅᖃᐅᓯᒃᓴᑦ ᐋᖅᑭᒋᐊᕆᖁᔨᔾᔪᑎᓂ ᓈᓴᐅᑖ 1 NBRLUP 

 

 

ᒫᑦᓯ 22, 2019 ᖃᐅᔨᒃᑲᐃᔾᔪᑎᓐᓂ, ᑐᒃᓯᕋᓚᐅᕋᕕᑦ ᑎᑎᕋᕐᓯᒪᔪᓂᒃ ᐅᖃᐅᓯᒃᓴᓂᒃ ᐋᖅᑭᒋᐊᕆᖁᔨᔾᔪᑎᓂ ᓈᓴᐅᑖ 1 

ᖁᑦᑎᑦᑐᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ (NBRLUP). ᓄᓇᕗᑦ ᑐᓐᖓᕕᒃ ᑎᒥᖓ (ᑐᓐᖓᕕᒃ) ᑐᓂᔭᖏᑦ ᐅᑯᐊ: 

 

ᐊᐱᖅᑯᑦ 1: ᐃᓱᒫᓘᑎᑎ, ᐅᖃᐅᓯᒃᓴᑎᑦ ᐊᒻᒪᓗ/ᐅᑉᕙᓘᓐᓃᑦ ᐃᑲᔪᕐᓲᑏᑦ ᐋᖅᑭᒋᐊᕆᖁᔨᔾᔪᑎᓄᑦ; 

 

ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ ᑎᑎᕋᕐᓯᒪᔪᑦ, ᑐᓐᖓᕕᒃᑯᑦ ᑕᑯᓐᓇᒐᖓᒍᑦ ᐱᑕᖃᓐᖏᓗᐊᖅᑐᑦ ᑐᓴᐅᒪᔾᔪᑎᒃᓴᑦ 

ᑐᓂᔭᐅᓯᒪᔪᑦ ᐹᕕᓐᓛᓐ ᓴᕕᒃᓴᓂᒃ ᐅᔭᕋᓐᓂᐊᑎᒃᑯᑦ ᑯᐊᐳᕇᓴᓐ (BIMC) ᖃᐅᔨᓴᕈᑎᒋᓗᒋᑦ ᑲᑎᓂᕐᓗᓐᓂᒃ ᐊᒃᑐᐃᓂᕐᓂᒃ 

ᐋᖅᑭᒋᐊᕈᑦ 1 ᐊᑐᖅᑕᐅᖁᔭᐅᔪᓂ ᑎᑎᕋᕐᓯᒪᓂᖓ 3.5.1 ᖁᑦᑎᑦᑐᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓄᑦ. 3.5.1 

ᐅᖃᕐᓯᒪᔪᖅ: 

 

ᐱᓇᓱᐊᖃᑎᒌᑦᑐᓕᒫᑦ ᐋᖅᑭᑦᓱᐃᒍᒪᔪᑦ ᐃᖏᕐᕋᔾᔪᑎᓄᑦ ᐊᒻᒪᓗ/ᐅᑉᕙᓘᓐᓃᑦ ᑐᓴᐅᒪᔾᔪᑎᓄᑦ ᐊᖅᑯᑎᒃᓴᒥᒃ 

ᑐᓂᓯᒋᐊᓖᑦ NPC−ᑯᓐᓄᑦ ᓇᓗᓇᐃᔭᕐᓯᒪᔪᓂᒃ ᑐᒃᓯᕋᐅᑎᓂᒃ ᐋᖅᑭᒋᐊᕈᑎᒃᓴᓂᒃ. ᑖᒃᑯᓇᓂ 

ᑐᒃᓯᕋᐅᑎᓃᒋᐊᓖ ᖃᐅᔨᓴᕈᑏᑦ ᐊᓯᐊᒍᑦ ᐊᖅᑯᑎᒃᓴᓂᒃ, ᐃᓚᖃᕐᓗᓂ ᑲᑎᓂᕐᓗᓐᓂᒃ ᐊᒃᑐᐃᓂᖏᓐᓂᒃ 

ᐊᖅᑯᑕᐅᖔᖁᔭᐅᔪᓄᑦ. ᑐᓂᓯᔭᕆᐊᓖᑦ ᓈᖕᒪᑦᑐᓂᒃ ᓇᓖᕌᕐᕕᒃᓴᓂᒃ ᐊᓯᖏᓐᓄᑦ ᓱᖅᑯᐃᕋᑦᓴᐅᔪᓄᑦ 

ᐃᖏᕐᕋᔾᔪᑎᓄᑦ ᐊᒻᒪᓗ ᐆᒻᒪᖅᑯᑎᓄᑦ ᐊᑐᕋᑦᓴᓂᒃ. 
 

ᐱᕙᓪᓕᐊᓂᐅᓯᒪᔪᓂ, ᐹᕕᓐᓛᓐ ᑎᑎᕋᕐᓯᒪᔪᑦ ᐋᖅᑭᒋᐊᕈᑦ 1 ᕿᒥᕐᕈᔭᐅᑎᓪᓗᒍ ᓄᓇᕗᒻᒥ ᐸᕐᓇᐃᔩᑦ ᑲᒥᓴᖏᓐᓄᑦ 

(NPC) 2013-ᒥ ᓂᕆᐅᒋᔭᐅᓚᐅᖅᑐᖅ ᓴᖅᑭᓂᐊᕐᓂᖓᓂᒃ ᐅᔭᕋᓐᓂᐊᕕᒻᒥᒃ ᐊᑦᓯᓂᕐᓴᒻᒪᕆᐅᓚᐅᕆᐊᖓ. ᐹᕕᓐᓛᓐ 

ᑎᑎᕋᕐᓯᒪᔭᖏᑦ: 
 

ᓇᓗᓇᐃᖅᑕᐅᒋᐊᓕᒃ ᑐᕌᒐᕆᔭᐅᔪᖅ ᑕᑉᕗᖓ ᓯᕗᓂᒃᓴᒥ ᐱᕙᓪᓕᐊᓂᐅᓂᐊᖅᑐᒧᑦ ᑕᑯᓐᓇᓐᖑᐊᒐᕐᒥ 

ᐊᐅᓚᓂᐅᔪᑦ ᐅᖓᑕᐅᔾᔨᔪᒻᒪᕆᐅᔪᑦ − 12 Mt/a−ᑲᓂᕐᒥᒃ ᐅᑭᐅᖅᑕᖅᑐᒥ ᐃᖏᕐᕋᔾᔪᑎᓄᑦ ᐊᖅᑯᑎᖓᒍᑦ 

ᐊᒻᒪᓗ 18 Mt/a−ᑲᓐᓂᖅ ᓂᒋᕐᐸᓯᒻᒥ ᐃᖏᕐᕋᔾᔪᑎᓄᑦ ᐊᖅᑯᑎᖓᒍᑦ − ᓇᓗᓇᐃᕐᓯᒪᔭᐅᓗᓂ 

ᐃᓱᒪᒋᔭᐅᓇᔭᕐᓯᒪᔪᖅ ᑲᑎᓂᕐᓗᓐᓂᒃ  ᐊᒃᑐᐃᓂᓕᓐᓂᒃ ᖃᐅᔨᓴᕈᑏᑦ ᐃᑲᔫᑎᒃᓴᖅ ᐋᖅᑭᒋᐊᕈᑦ ᓈᓴᐅᑖ 1 

NBRLUP-ᒧᑦ. 
 

ᓴᖅᑭᐸᓪᓕᐊᓂᕆᓯᒪᔭᖓ ᑐᕌᒐᑦᓴᐅᔪᖅ ᑕᑉᕗᓐᖓᖓᔪᖅ ᑲᑎᓂᕐᓗᓐᓂᒃ ᐊᒃᑐᐃᓂᖃᖅᑐᓂᒃ ᖃᐅᔨᓴᕈᑏᑦ 

ᕿᒥᕐᕈᓇᑦᑕᐅᓂᖓᓄᑦ ᐋᖅᑭᒋᐊᕈᑎ 1. ᓲᕐᓗ ᐊᔾᔨᐅᑎᓪᓗᒍ, ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑎ 

ᐋᖅᑭᑦᓯᒪᒍᑕᐅᒋᐊᓕᒃ ᐊᒃᑐᐃᓂᖃᖅᑐᓂᒃ ᐊᑐᕐᓂᕐᒥᒃ ᐃᖏᕐᕋᔾᔪᑎᓄᑦ ᐊᖅᑯᑎᒥ ᐊᒻᒪᓗ ᐊᖅᑯᑎᕐᔪᐊᒥ ᖁᑦᓯᓂᕐᓴᐅᓗᒍ 

ᑎᑭᐅᑦᑕᕆᓐᓂᖓ ᑎᑭᐅᑎᓯᒪᒍᓐᓇᖁᓪᓗᒍ ᖁᑦᓯᓂᕐᓴᒥᒃ ᓴᓇᔭᐅᕙᓪᓕᐊᔪᓂᒃ ᑐᕌᒐᕐᓄᑦ. 

 

 

            … /2 



 

 

ᑎᑎᕋᕐᓯᒪᔪᓂ ᐹᕕᓐᓛᓐ ᐱᕙᓪᓕᐊᓂᖓ 2 ᑐᒃᓯᕋᐅᑎᓂ, ᑐᓐᖓᕕᒃᑯᑦ ᑐᑭᓯᒪᔪᑦ ᐹᕕᓐᓛᓐ ᑐᓂᓯᓂᐊᕐᓂᖏᓐᓂᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᐊᓐᖑᑎᓯᒪᔪᓂᒃ ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑎᓂᒃ 

ᐋᖅᑭᒍᑕᐅᓂᐊᖅᑐᓂᒃ ᖁᑦᓯᓂᕐᓴᒥᒃ ᑎᑭᐅᑦᑕᕆᓐᓂᕐᓴᐅᓗᓂ ᐊᑐᖅᑕᐅᓂᖓ ᓂᒋᕐᐸᓯᐊᓂ ᓯᑏᓐᔅᕕ ᐃᓐᓚᑦ ᐊᖅᑯᑖᓂ 

ᐊᒻᒪᓗ ᐊᑐᖅᑕᐅᖃᑦᑕᕈᓐᓇᕐᓯᓗᓂ ᐊᑕᐅᑦᓯᒃᑯᑦ ᖁᑦᑎᑦᑐᒥ ᐊᖅᑯᑎᕐᔪᐊᖅ. ᕿᒥᕐᕈᔭᐅᓂᖓ ᐊᓐᖑᑎᑎᑕᐅᒋᐊᕐᓯᒪᔪᑦ 

ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑏᑦ ᐊᑐᕆᐊᓖᑦ ᖃᐅᔨᓴᖅᑕᐅᑦᓯᐊᖁᓪᓗᒍ ᐋᖅᑭᒋᐊᕈᑦ 1 NBRLUP−ᓄᑦ. 

ᐋᖅᑭᒋᐊᕈᑦ 1 ᕿᒥᕐᕈᔭᐅᒋᐊᓕᒃ ᐃᓗᓕᓕᒫᖓ ᐊᑐᖅᑕᐅᔪᖅ ᐅᓪᓗᒥ ᐊᒻᒪᓗ ᖃᐅᔨᓴᖅᑕᐅᑦᓯᐊᕈᓐᓇᔾᔮᖏᑦᑐᖅ 

ᐊᑐᖅᑕᐅᑉᐸᑕ ᐊᓐᖑᑎᓯᒪᓐᖏᑦᑐᑦ ᐱᑐᖃᐅᓗᐊᖅᑐᑦ ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑏᑦ ᓴᓇᔭᐅᓚᐅᖅᑐᑦ 

2013-ᒥ. 

 

ᐱᓕᕆᐊᖅ 2 ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑏᑦ ᑲᓲᒪᓂᓖᑦ ᐋᖅᑭᒋᐊᕈᑦ 1 ᕿᒥᕐᕈᔭᐅᓂᖓᓄᑦ ᐊᒻᒪᓗ 

ᐹᕕᓐᓛᓐ ᑐᓂᓯᖁᔭᐅᒋᐊᓖᑦ ᐱᓕᕆᐊᖅ 2 ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ ᖃᐅᔨᓴᕈᑎᓂᒃ ᑭᒃᑯᑐᐃᓐᓇᕐᓄᑦ 

ᕿᒥᕐᕈᔭᐅᓂᖓ ᐱᐊᓂᒃᑕᐅᒐᓱᐊᕐᓂᖓᓂ ᐊᒻᒪᓗ ᑭᖑᓪᓕᕐᐹᒥ ᓇᓗᓇᐃᖅᑕᐅᓇᓱᐊᕐᓂᖓ ᐋᖅᑭᒋᐊᕈᑦ 1 

ᐋᖅᑭᑦᑕᐅᖏᓐᓂᖓᓂ. ᑐᓐᖓᕕᒃᑯᑦ ᐃᓱᒫᓘᑎᒋᒋᐊᓐᖓᓚᐅᖅᑕᖓ ᑲᑎᓂᕐᓗᓐᓂᒃ ᐊᒃᑐᐃᓂᓕᓐᓂᒃ 

ᑲᒪᒋᔭᐅᑦᓯᐊᕐᓯᒪᓐᖏᑦᑐᖅ ᐹᕕᓐᓛᓐ ᑐᓂᔭᐅᖅᑕᖏᓐᓂᒃ NPC− ᑯᓐᓄᑦ ᐋᖅᑭᒋᐊᕈᑦ 1-ᒧᑦ ᐅᓪᓗᒥᒧᑦ.  

 

 

ᐊᐱᖅᑯᑦ 2: ᑲᑎᓐᖓᓗᑎᒃ ᑭᒃᑯᑐᐃᕐᓂᒃ ᑐᓴᕋᓱᐊᕐᓂᖅᑕᖃᖁᔨᕕᑦ, ᐊᒻᒪᓗ ᐄᖑᑉᐸᑦ, ᓱᒻᒪᑦ 

 

ᓇᓗᓇᐃᖅᑕᐅᓯᒪᒻᒪᑦ ᖁᓛᓃᑦᑐᓂ, ᑐᓐᖓᕕᒃᑯᑦ ᑕᑯᓐᓇᒐᖓ BIMC−ᑯᑦ ᑐᓂᓯᒪᔭᖏᑦ ᑎᑭᐅᑎᓯᒪᓐᖏᑦᑐᑦ 

ᑐᓴᕈᑕᐅᒋᐊᓕᖕᓄᑦ ᐃᑲᔫᑎᒃᓴᓂᒃ ᐃᓱᒪᒃᓴᕐᓯᐅᕈᑕᐅᒃᑲᓂᕐᓂᖓᓄᑦ ᐋᖅᑭᒋᐊᕈᑦ ᓈᓴᐅᑖ 1 ᐅᑉᕙᓘᓐᓃᑦ 

ᑎᑭᐅᑎᓯᒪᓂᖓ ᐊᑐᖅᑕᐅᒋᐊᓕᓐᓂ ᑎᑎᕋᕐᓯᒪᓂᖏᓐᓂ 3.5.11 ᐅᑉᕙᓘᓐᓃᑦ 3.5.12 NBRLUP−ᓂ. 

ᑎᑎᕋᕐᓯᒪᓂᖓᓂ 3.5.11 ᐋᖅᑭᒋᐊᕈᑎᒃᓴᓄᑦ ᑐᒃᓯᕋᐅᑎᖃᕆᐊᓕᒃ ᐃᓚᓕᐅᔾᔨᓯᒪᒍᑎᒃᓴᓂᒃ ᖃᐅᔨᓇᓱᐊᕈᑎᓂᒃ 

ᑲᑎᓂᕐᓗᓐᓂᒃᐊᒃᑐᐃᓂᓕᓐᓂᒃᐋᖅᑭᒋᐊᖁᔭᐅᔪᓄᑦ. ᐋᖅᑭᒋᐊᖁᔨᔾᔪᑕᐅᒋᐊᓐᖓᖅᑐᓂ ᐃᓱᒪᒋᔭᐅᓯᒪᓚᐅᓐᖏᑦᑐᖅ 

ᑲᑎᓂᕐᓗᓐᓂᒃᐊᒃᑐᐃᓂᓕᓐᓂᒃ ᓯᑏᓐᔅᐱ ᐃᓐᓚᑦ ᐊᖅᑯᑎᕐᔪᐊᖓᓄᑦ ᐃᓚᒋᓗᓂᐅᒃ ᒥᐅᓐ ᐃᓐᓚᑦ ᐊᖅᑯᑎᕐᔪᐊᖓᓄᑦ ᑖᓐᓇ 

ᐃᖏᕐᕋᔾᔪᑎᓄᑦ ᐊᑐᕋᑦᓴᖅ ᐃᓱᒪᒋᔭᐅᓚᐅᓐᖏᒻᒪᑦ ᑕᐃᑦᓱᒪᓂᐅᑎᓪᓗᒍ. ᑲᑐᔾᔨᔪᑦ NPC ᐊᒻᒪᓗ NIRB 

ᕿᒥᕐᕈᖃᑎᒌᓐᓂᖏᓐᓄᑦ ᐋᖅᑭᑦᓯᒪᓚᐅᓐᖏᒻᒪᑦ ᐅᔾᔨᓇᖅᑐᒥᒃ ᐃᓚᒋᔭᐅᓂᐊᕐᓂᖓᓂᒃ ᐊᐃᑉᐹᓂ 

ᐊᖅᑯᑎᕐᔪᐊᖑᓇᔭᖅᑐᒥᒃ. ᑕᐃᑦᓱᒪᓂ ᕿᒥᕐᕈᖃᑎᒌᑦᑎᓪᓗᒋᑦ, ᓄᓇᖓ ᐃᖏᕐᕋᔾᔪᑎᓄᑦ ᐊᖅᑯᑖᓂ ᐊᑐᕆᐊᖑᓚᐅᕐᒪᑦ 

ᓄᓘᔮᓐᓂ ᐅᔭᕋᓐᓂᐊᕕᒃ ᓄᓇᖓᓂᒃ ᒥᐅᓐ ᐃᓐᓚᑦᒧᑦ. BIMC ᐊᕙᑎ ᐊᒃᑐᖅᑕᐅᓂᖓᓄᑦ ᑐᓂᔭᐅᓚᐅᖅᑐᑦ ᐊᒻᒪᓗ 

ᑲᑎᓂᕐᓗᓐᓂᒃᐊᒃᑐᐃᓂᓕᓐᓂᒃᖃᐅᔨᓇᓱᐊᕈᑎ, ᕿᒥᕐᕈᓂᕐᒥᒃ ᑕᑉᕙᓐᖓᑦ, ᐋᖅᑭᑦᓯᓯᒪᓐᖏᑦᑐᑦ ᐊᕙᑎᒥᒃ, ᐃᓅᓯᕐᒥᒃ ᐊᒻᒪᓗ 

ᑲᑎᓂᕐᓗᓐᓂᒃᐊᒃᑐᐃᓂᓕᓐᓂᒃᐊᐃᑉᐹᓂ ᐊᖅᑯᑎᕐᔪᐊᖑᓂᐊᖅᑐᒥ. ᑐᓐᖓᕕᒃᑯᑦ ᑕᑯᓐᓇᒐᕆᒻᒥᔭᖓ ᑭᒃᑯᑐᐃᓐᓇᕐᓄᑦ 

ᕿᒥᕐᕈᔭᐅᒋᐊᖃᕐᓂᖓ ᑎᑎᕋᕐᓯᒪᓂᖓᓂ 3.5.12 NBRLUP−ᓂ ᐊᒻᒪᓗ ᐊᑐᐊᕐᓯᔾᔪᑎᓃᑦᑐᑦ ᐅᐃᒍᖏᓐᓂ J ᐊᒻᒪᓗ K 

ᑲᔪᓯᒍᓐᓇᔾᔮᖏᑦᑐᑦ BIMC ᖄᖓᒍᑦ ᑐᓴᐅᒪᔾᔪᑎᓕᐅᕐᓯᒪᓐᖏᑉᐸᑕ ᐊᕙᑎᒥᒃ, ᐃᓅᓯᕐᒥᒃ ᐊᒻᒪᓗ 

ᑲᑎᓂᕐᓗᓐᓂᒃᐊᒃᑐᐃᓂᓕᓐᓂᒃ, ᐱᓗᐊᖅᑐᒥ ᖃᓂᑖᓃᑦᑐᑦ ᓄᓇᓖᑦ.  

 

ᑲᑎᓂᕐᓗᓐᓂᒃ ᐊᒃᑐᐃᓂᖃᑐᐃᓐᓇᕆᐊᓕᐅᒐᓗᐊᖅ ᖃᐅᔨᓇᓱᐊᖅᑕᐅᒋᐊᓕᓐᓂᒃ NIRB−ᑯᑦ ᑭᒃᑯᑐᐃᓐᓇᕐᓂᒃ 

ᕿᒥᕐᕈᑎᑦᓯᓂᖓᓂᒃ, ᑐᓐᖓᕕᒃᑯᑦ ᑕᑯᓐᓇᒐᖓ ᐊᑕᖏᖅᑐᒥᒃ ᑭᒃᑯᑐᐃᓐᓇᕐᓄᑦ ᕿᒥᕐᕈᔭᐅᒋᐊᖃᕐᓂᐊᖅᑐᖅ 

ᑖᓐᓇᐅᑎᓪᓗᒍ. ᐃᖅᑯᓪᓕᒍᑕᐅᓚᐅᕐᒪᑦ ᒪᐃ 8, 2018-ᒥ ᑎᑎᖅᑲᑎᒍᑦ ᐋᖅᑭᒋᐊᕈᒻᒨᖓᔪᒥᒃ ᓈᓴᐅᑖ 3 NBRLUP−ᒧᑦ, 

ᐃᓄᐃᑦ ᐃᓱᒫᓘᑎᓖᑦ ᐊᖅᑯᑎᓕᐊᖑᒍᒪᔪᖅ ᓯᑏᓐᔅᕕᒧᑦ, ᐱᔭᕆᐊᑭᑦᑎᓪᓗᒍ ᐊᖅᑯᑎᕐᔪᐊᖅ ᒥᐅᓐ ᐃᓐᓚᑦᒧᑦ ᐊᒻᒪᓗ 

ᑐᓴᖅᑕᐅᒋᐊᖃᕐᓂᖓᓄᑦ. ᓇᓗᓇᐃᕆᐊᖃᖅᑑᔮᕐᒥᔪᖅ ᒥᓂᔅᑕ ᐊᖏᓚᐅᖏᑕᖓ ᑲᓇᑕ ᒐᕙᒪᒃᑯᖏᓐᓂᒃ ᐄᑉᕈ 28, 2014-

ᒥ, ᐃᓚᒋᔭᐅᓪᓗᓂ ᐅᓇ ᐅᖃᕐᓯᒪᓂᖓ: “ᓂᕆᐅᒋᔭᕋ ᑲᒥᓴᒃᑯᑦ ᑭᒃᑯᑐᐃᓐᓇᕐᓂᒃ ᑐᓴᕋᓱᐊᕐᕕᖃᕐᓂᐊᕐᓂᖏᓐᓂᒃ 

ᑲᔪᓯᑎᑕᐅᖁᔭᐅᔪᓂᒃ ᐱᕕᐅᒋᐊᓕᓐᓂᒃ ᐱᓇᓱᐊᖃᑕᐅᔪᓂᒃ, ᐃᓚᒋᔭᐅᓗᑎᒃ ᒐᕙᒪᑦ ᐊᖓᔪᖅᑲᐅᑎᖏᑦ, 

ᑐᓂᓯᓚᐅᓐᖏᓂᕐᒥᓂ ᐋᖅᑭᒋᐊᕐᓯᒪᔪᓂᒃ ᑲᔪᓯᑎᑕᐅᖁᔭᐅᔪᓂᒃ ᒥᓂᔅᑕᓄᑦ”. 

 

ᓇᓗᓇᐃᕐᒥᔭᕗᑦ ᑐᓐᖓᕕᒃᑯᑦ ᐱᓇᓱᐊᖃᑕᐅᓚᐅᓐᖏᑦᑐᑦ ᐋᔩᕋᕈᑕᐅᒋᐊᓐᖓᓚᐅᖅᑐᓂᒃ ᐋᖅᑭᒋᐊᕈᑎᒧᑦ ᓈᓴᐅᑖ 1 

ᑲᒪᒋᔭᐅᓚᐅᖅᑐᖅ ᑐᖔᓂ ᓄᓇᕗᑦ ᐸᕐᓇᑕᐅᓂᖓ ᐊᒻᒪᓗ ᐱᓕᕆᐊᖅ ᖃᐅᔨᓴᖅᑕᐅᑎᓪᓗᒍ ᐱᖁᔭᖅ (NUPPAA) 

ᑲᔪᓯᓐᖏᓐᓂᖓᓂ. NUPPAA−ᑯᑎᒍᑦ, ᑐᓐᖓᕕᒃᑯᑦ ᐃᓚᒋᔭᐅᔪᑦ ᐱᖓᓱᓄᑦ ᐊᖏᖅᑕᐅᓯᒪᔪᓄᑦ ᐱᔪᓐᓇᐅᑎᓕᓐᓄᑦ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ ᐋᖅᑭᒋᐊᕈᑎᓄᑦ. ᑕᒪᓐᓇ ᐱᔾᔪᑎᒋᓪᓗᒍ, ᐊᒻᒪᓗ ᐊᓯᖏᑦᑕᐅᖅ ᐱᔾᔪᑕᐅᔪᑦ 

ᐅᖃᐅᓯᐅᓯᒪᔪᑦ, ᑐᓐᖓᕕᒃᑯᑦ ᑲᔪᓯᑎᑦᓯᔾᔮᖏᑦᑐᑦ ᑐᓂᓯᓂᕐᒥᒃ ᐅᖃᐅᓯᒃᓴᓂᒃ ᑭᒃᑯᑐᐃᓐᓇᕐᓂᒃ 

ᓈᓚᖕᓂᖅᑕᖃᕆᐊᖃᕐᒪᖔᖅ ᑭᓯᐊᓂ ᐹᕕᓐᓛᓐ ᑐᓂᓯᓚᐅᖅᑎᓪᓗᒋᑦ ᑐᓴᕈᑎᓂᒃ. 

ᐊᐱᖅᑯᑦ 3: ᐅᖃᐅᓯᖅ ᐊᑐᕈᒪᔭᐃᑦ, ᐊᒻᒪᓗ ᖃᐅᔨᒋᐊᕐᕕᒃᓴᐅᓃᑦ.  

 

ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ ᖃᓪᓗᓈᑎᑐᑦ. 

 

 

ᑎᑎᕋᖅᑐᖅ, 

 

 
ᑭᓕᒃᕙᒃ ᑲᑉᓗᓈ 

ᐊᐅᓚᑦᓯᔨᒻᒪᕆᒃ 

 

ᐊᔾᔨᖏᓐᓂᒃ ᐱᔪᑦ:  ᔨᕆᒥᐊ ᒍᕉᕝ, ᐊᐅᓚᑦᓯᔨᒻᒪᕆᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 

   ᒌᕗᕆᐅ ᖃᕐᓕᒃ, ᐊᐅᓚᑦᓯᔨᒻᒪᕆᒃ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ 

   ᐹᓪ ᐃᒥᕐᖓᒃ, ᐊᐅᓚᑦᓯᔨᒻᓚᕆᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 

   ᔨᒥ ᓅᕗ ᓄᑲᖅᑎᖅ, ᒥᓂᔅᑕᐅᑉ ᑐᒡᓕᐊ, ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᖓ 

ᑖᓂᐅ ᕗᐊᑦᓴᓐ, ᒥᓂᔅᑕᐅᑉ ᑐᒡᓕᐊ, ᑯᐃᓐ−ᓄᓇᖃᖅᑳᕐᓯᒪᔪᑦ ᐱᓇᓱᐊᖃᑎᒌᓐᓂᖏᓐᓄᑦ 

ᐊᒻᒪᓗ ᐅᑭᐅᖅᑕᖅᑐᒨᖓᔪᓂᒃ ᐱᓕᕆᒡᕕᐊ 

ᑕᐃᕕᑦ ᓯᑖᒃᓕ, ᐊᐅᓚᑦᓯᔨᒻᒪᕆᒃ, ᒥᑦᑎᒪᑕᓕᒃ ᕼᐊᒻᓚᒃᑯᑦ  

ᒍᕆᒡ ᒧᕌᔅ, ᐃᒡᓗᓕᒃ ᕼᐊᒻᓚᒃᑯᑦ  

ᔨᒻ ᓛᓐᖏᐅ, ᓴᓂᕋᔭᒃ ᕼᐊᒻᓚᒃᑯᑦ  

ᕗᕋᐃᔭᓐ ᐱᐊᓂ, ᐊᖓᔪᖅᑳᖅ ᐊᒻᒪᓗ ᐊᐅᓚᑦᓯᔨᒻᒪᕆᒃ 

 
 

 

 



 

 

 


